
PLAN AKTIVNOSTI

TOKOM MJESECA ČISTOĆE U 2018. GODINI
Provedbenim propisima i određenim  planovima nalažu se obaveze očuvanja prirode i  stvaranje zdravije i ljepše sredine u kojoj živimo i radimo, Odlukom o komunalnom redu (Službeni glasnik Općine Zavidovići broj 3/2015 i 1/2017) određeno je da „Općinski načelnik, na prijedlog Službe za upravu poljoprivrede, vodoprivrede i komunalnih poslova, jedan mjesec u godini proglašava mjesecom poboljšanja estetskog izgleda općine“, te da „Općinski načelnik donosi odluku o proglašenju određenog mjeseca mjesecom čistoće i sa istom upoznaje građane putem sredstava javnog informisanja“.
Općinski načelnik je donio odluku da mjesec april proglasi mjesecom čistoće u 2018. godini, odnosno mjesecom poboljšanja estetskog izgleda općine Zavidovići, a obaveza Službe za upravu poljoprivrede, vodoprivrede i komunalnih poslova je da najkasnije do 31.03. tekuće godine, utvrdi prijedlog Plana aktivnosti u mjesecu čistoće. Sastavni dio Plana aktivnosti je i Plan potreba za sadnicama cvijeća, korpama za otpad, parkovskim klupama i slično. 

U toku mjeseca čistoće, pored dodatnih aktivnosti komunalnog preduzeća, učešće u planiranim aktivnostima treba da uzmu i građani općine Zavidovići,privredni subjekti, učenici osnovnih i srednjih škola, članovi NVO-a itd.

PRIPREMNE  AKTIVNOSTI
1. Upoznavanje građanstva, udruženja, privrednih subjekata, ustanova i dr. sa Odlukom o proglašenju mjeseca aprila mjesecom čistoće. 
Način - putem lokalnih sredstava informisanja, dostavom obavještenja na adrese, putem mjesnih zajednica i sl.

      Zadužen - Služba za upravu poljoprivrede, vodoprivrede i komunalnih poslova. 
      Vrijeme - do kraja mjeseca marta.
2. Upoznavanje građanstva, udruženja, privrednih subjekata, ustanova i dr. sa Planom aktivnosti u mjesecu čistoće

Način - putem lokalnih sredstava informisanja, dostavom obavještenja na adrese, putem mjesnih zajednica i sl.

      Zadužen - Služba za upravu poljoprivrede, vodoprivrede i komunalnih poslova i JKP „Radnik”
Vrijeme - od 25.03.2018. do 30.04.2018. godine

3.   Izrada letaka i plakata:
- Letak sa osnovnim informacijama o Odluci o komunalnom redu, Odluci o proglašenju mjeseca aprila mjesecom čistoće i Planu aktivnosti u mjesecu čistoće

- Letak sa posebnim temama - proljetno uređenje dvorišta, obaveze građana, privrednih subjekata, ustanova i sl. 

- Leci urađeni za građanstvo, privredne subjekte,ustanove i dr.
- Plakat sa porukama vezano za važnost očuvanja okoline, potrebe uređenja dvorišta, javnih površina i sl.
Način - štampanje i distribucija na terenu
      Zadužen - Služba za upravu poljoprivrede, vodoprivrede i komunalnih poslova iz svog 
      djelokruga rada i JKP „Radnik” iz svog djelokruga rada.
Vrijeme - od 20.03.2018. do 30.04.2018. godine
KONKRETNE AKTIVNOSTI
Konkretne aktivnosti će biti usmjerene na:

a) Uređenje dvorišta kuća, ustanova, preduzeća, vjerskih zajednica i dr.

b) Komunalna higijena u gradskom dijelu općine 

c) Postavljanje komunalne opreme u gradskom dijelu općine - klupe, korpe, kugle i sl.

d) Hortikulturno uređenje grada - sadnja cvijeća i zazelenjavanja uništenih zelenih površina

e) Promovisanje ispravnog tretmana otpada - mjesto, vrijeme i način odlaganja kućnog otpada, 

    korištenje sekundarnih sirovina iz kontejnera i dr.
f) Sanacija divljih deponija 

g) Postavljanje kontejnera za razdvajanje otpada u školama

h) Obilježavanje dana planete Zemlje
i) Proglašenje pobjednika među školama za skupljanje otpada 
PROVOĐENJE AKTIVNOSTI
a) Uređenje dvorišta kuća, ustanova, preduzeća i dr.

      Priprema i distribucija obavještenja za vlasnike dvorišta (građani, ustanove, preduzeća i 
      dr.) o obavezama koje proističu iz Odluke o komunalnom redu. 

Način - štampanje letka i upoznavanje vlasnika dvorišta slanjem letaka, putem sredstava informisanja, putem mjesnih zajednica, udruženja i dr.

Vrijeme - od 01.04.2018. do 30.04.2018.godine

      Zadužen - Služba za upravu poljoprivrede, vodoprivrede i komunalnih poslova, nadležne
       inspekcije

b) Komunalna higijena u gradskom dijelu općine 

U mjesecu čistoće posebna pažnja će biti posvećena održavanju komunalne higijene u užem gradskom dijelu općine, a u tom pogledu će se: 

- povećati nivo aktivnosti JKP „Radnik” na čišćenju javnih površina, uklanjanju ostataka iz zimskog perioda, proljetno uređenje javnih površina i dr.
-upoznati građanstvo, javne ustanove, preduzeće i dr. o njihovim obavezama koje proizlaze iz Odluke o komunalnom redu
      Način - Služba za upravu poljoprivrede, vodoprivrede i komunalnih poslova će ovu aktivnost
      koordinisati sa JKP „Radnik”, te na adekvatan način animirati i ostale 

      Vrijeme - tokom mjeseca aprila

      Zadužen – Služba za upravu poljoprivrede, vodoprivrede i komunalnih poslova, nadležne 
      inspekcije, JKP „Radnik”. 

c) Postavljanje komunalne opreme u gradskom dijelu općine - klupe, korpe, kugle i sl.

 Prema stanju na terenu, potrebama i mogućnostima popravit će se oštećene klupe i korpice za otpad, postavit će se određen broj novih klupa za odmor u užem gradskom dijelu općine, kao i korpi za otpad.

Način - nabavit će se određen broj klupa i korpica za otpad

Vrijeme - tokom mjeseca aprila

      Zadužen - Služba za upravu ekonomskih poslova i poduzetništva, Služba za upravu
      poljoprivrede, vodoprivrede i komunalnih poslova i JKP „Radnik”
d) Hortikulturno uređenje grada - sadnja cvijeća i zazelenjavanje i zaštita uništenih zelenih površina
Nabaviti odgovarajuće količine potrebnog cvijeća i izvršiti sadnju na lokacijama gdje je to moguće, kvalietetno održavati tokom sušnih dijelova godine - gdje se može obezbijediti redovno navodnjavanje - Spomenik 92-95, žardinjere na više lokacija (puzavice). Na zelenim površinama
-travnjacima, gdje je došlo do devastacije istih, izvršit će se prekopavanje i zasijati parkovska trava, iste lokacije zaštititi od vozila postavljanjem prepreka - kugli, uspostava pješačkih prelaza preko zelenih površina i sl.
Uređenje dijela obale rijeke Bosne iznad mosta, uređenje ribarske staze.
Način - nabavit će se potrebna količina cvijeća i sjemena parkovskih trava, izvršit će se pripreme i obaviti sadnja i sjetva.
Nabavit će se određen broj kugli ili nekih drugih prepreka i postaviti na lokacijama koje treba zaštiti od vozila.

UG sportskih ribolovaca „Krivaja“ izvršit će pripreme i izvesti radove, Općina će obezbijediti dio potrebnih sredstava za uređenje dijela obale rijeke Bosne iznad mosta.
Vrijeme - od 01.04.2018. do 30.04.2018. godine 

Zadužen - Služba za upravu ekonomskih poslova i poduzetništva, Služba za upravu
      poljoprivrede, vodoprivrede i komunalnih poslova, JKP „Radnik”
e) Promovisanje ispravnog tretmana otpada - mjesto, vrijeme i način odlaganja kućnog 
    otpada, korištenje sekundarnih sirovina iz kontejnera i dr.

      Problem izbacivanja smeća iz kontejnera prilikom traženja sekundarnih sirovina je stalno 
      prisutan, ovom problemu treba posvetiti posebnu pažnju.

Izrada obavještenja i upozorenja i upoznavanje građanstva sa načinima i terminima odlaganja pojedinih vrsta otpada. Posebno će biti tretirana problematika kopanja po kontejnerima radi vađenja sekundarnih sirovina od strane lica koja se bave ovim poslom, a koja prilikom vađenja sekundarnih sirovina iz kontejnera izvade i drugi otpad i ostave ga pored kontejnera.

      Način - Služba za upravu poljoprivrede, vodoprivrede i komunalnih poslova i JKP „Radnik” će, 
      svako iz svoje nadležnosti, preduzeti potrebne aktivnosti (upoznati građanstvo sa odredbama
      Odluke o komunalnom redu, te o načinu i vremenu odlaganja otpada, kao i predviđenim
      mjerama protiv onih koji se ne pridržavaju istih).

Vrijeme - tokom mjeseca aprila

      Zadužen – Služba za upravu poljoprivrede, vodoprivrede i komunalnih poslova i JKP „Radnik”
f) Sanacija divljih deponija 

Evidentiran je veći broj divljih deponija. Odabrat će se određen broj na prioritetnim područjima i u skladu sa raspoloživim sredstvima pristupiti njihovoj sanaciji i uklanjanju.

Način - Služba za upravu poljoprivrede, vodoprivrede i komunalnih poslova i JKP „Radnik” će,      svako iz svoje nadležnosti, preduzeti potrebne aktivnosti (upoznati građanstvo sa odredbama Odluke o komunalnom redu, te o načinu i vremenu sanacije divljih deponija).

Vrijeme - tokom mjeseca aprila

Zadužen - Služba za upravu poljoprivrede, vodoprivrede i komunalnih poslova, Služba za upravu ekonomskih poslova i poduzetništva, JKP „Radnik”

g) Postavljanje kontejnera za razdvajanje otpada u školama
Ova aktivnost ima za cilj upućivanje učenika na ekološko razmišljanje i stvaranja navika odlaganja otpada u za to predviđene posude i podizanje ekološke svijesti uopšte.
U dvorištima gradskih osnovnih i srednjih škola postavit će se kontejneri za odlaganje PET ambalaže i posebno za odlaganje papira.

Aktivnost će trajati tokom cijele godine, a u mjesecu aprilu organizovat će se takmičenje - škola koja skupi najveće količine PET ambalaže i papira u periodu od 01.04.2018-23.04.2018.godine bit će nagrađena na Dan planete Zemlje.

Prikupljene količine PET ambalaže i papira škole će prodati na tržištu.
Način – JKP Radnik će u dogovoru sa školama postaviti kontejnere namijenjene za prikupljanje PET ambalaže i papira. Škole će upoznati nastavnike i učenike o ovoj aktivnosti. Općina će obezbijediti nagrade za one koji prikupe najveće količine ovih sekundarnih sirovina. Akcija će biti trajna, a svake godine u mjesecu aprilu će se proglašavati najuspješniji i u skladu s tim nagrađivati.

Vrijeme-Tokom godine
Zadužen: JKP „Radnik”, Služba za upravu poljoprivrede, vodoprivrede i komunalnih
poslova, škole
h) Obilježavanje Dana planete Zemlje
Dan planete Zemlje, u najkraćem, u cijelom svijetu obilježava se s ciljem očuvanja Zemlje.

Pa i sve ove aktivnosti iz ovog Plana mogu se podvesti pod isto.
Za ovaj dan planiraju se akcije čišćenja obala rijeke Bosne u urbanom dijelu općine i proglašenje pobjednika među školama koje prikupe najveće količine PET ambalaže i papira i dodjela nagrada.
Način-Udruženja – ribari i ekološka udruženja
Vrijeme-22.04.2018-23.04.2018.godine
Zadužen- Udruženja Eko-Klek, Sadnice mira, UG sportskih ribolovaca Krivaja, Služba za upravu poljoprivrede, vodoprivrede i komunalnih poslova, Služba za upravu ekonomskih poslova i poduzetništva, JKP „Radnik”, škole, mjesne zajednice.
i) Proglašenje pobjednika među školama za skupljanje otpada 


Tokom mjeseca aprila organizovat će se takmičenje učenika osnovnih i srednjih škola na području grada u skupljanju PET ambalaže i papira, proglasit će se i nagraditi najuspješniji.
Način-Komisija u sastavu –predstavnik Općine, predstavnik škole i predstavnik JKP Radnik utvrdit će količine prikupljenih sekundarnih sirovina u školama koje budu uključene i dostaviti Općinskom načelniku. Općinski načelnik će proglasiti najuspješnije i uručiti nagrade.
Vrijeme: 23.04.2018. godine.

Zadužen- Služba za upravu poljoprivrede, vodoprivrede i komunalnih poslova, JKP „Radnik”,

Komisija
POTREBNA SREDSTVA ZA REALIZACIJU PLANA
Za realizaciju ovog Plana nije potrebno izdvajati posebna finansijska sredstva. Za dio aktivnosti koje su predviđene potrebni su već postojeći resursi Općine, a to su zaposlenici dvije službe i manje količine kancelarijskog materijala koji se nabavlja i koristi kroz redovne aktivnosti. Isto se to odnosi i na angažman JKP „Radnik” koji učestvuje u realizaciji nekoliko predviđenih  aktivnosti gdje su potrebna veća finansijska sredstva za njihovu realizaciju, takođe nije potrebno da se planiraju posebna dodatna sredstva, na nekoliko budžetskih pozicija u 2018. godini već su opredijeljeni iznosi iz kojih se može finansirati nabavka i ugradnja potrebne opreme i materijala i realizacija pojedinih aktivnosti. O ovome će se sačiniti poseban popis potrebnog materijala, opreme i finansijskih sredstava.   
Obradio:___________________ 

